
SÝNINGARTEXTI
Í Vanitas er hugmyndin um hégóma skoðuð 
og hvernig hún hefur þróast í gegnum tíðina 
og birtist okkur í dag. Er hégómi löstur? 
Hvers vegna? Hver ákveður það? Horft er 
meðal annars til biblískra hugmynda um 
hégóma og birtingarmyndir hégóma í lista
sögunni skoðaðar. Er hégómlegt að horfa í 
spegil eða miðla sjálfsmynd sinni á netinu? 
Að eltast við og forðast hégóma sinn getur 
skapað merkilegan vítahring. Letrið Vanitas 
Display dregur innblástur frá táknfræði 
hégómans; hrörnun, líðandi reykur á ný
slökktu kerti, skreyti og flúr. Læsileiki þess 
er ekki í forgangi, hégóminn birtist í að láta 
form þess og fagurfræði ráða för.

INNGANGUR
Þetta rit er hönnunargreining á BA verkefni 
mínu í grafískri hönnun við Listaháskóla 
Íslands. Ég skapaði bókina Vanitas, bók sem 
fjallar um hégóma frá nokkrum sjónarmiðum, 
og ég hannaði letrið Vanitas Display samhliða 
því. Verkið var sýnt á BAsýningu hönnunar 
og arkitektúrdeilar á Kjarvalsstöðum í maí 
2019. Hér mun ég fjalla um hönnunarferlið 
og þær ákvarðanir sem leiddu að útkomunni 
á verkefninu mínu. Ég greini þá þætti sem 
höfðu áhrif og þær niðurstöður sem ég 
komst að í gegnum ferlið.

Þegar ég var að finna út úr því 
hvað mig langaði til þess að gera fyrir 
verk efni mitt til BAprófs þá vissi ég að ég 
hefði áhuga á að gera heildrænt konsept 
verkefni og oft vöktu bækur og prentrit 
frekar áhuga minn. Mig langaði til þess að 
finna mér eitthvað spennandi viðfangsefni 
til þess að kanna í máli og myndum en ég 
hafði þó strax í huga að halda möguleikum 
mínum opnum, og ekki ákveða strax hver 
út færslan yrði. Ég vissi að allt ferlið myndi 
vera gífurlega lærdómsríkt og ég setti mér 
snemma nokkur markmið: ég vildi leyfa 
mér að vera forvitin, hafa gaman og njóta 
verkefnisins, vera raunhæf í tímaplönum 
mínum og beita jákvæðri pressu. Síðustu 

ár hef ég helst verið að læra á sjálfa 

mig og hvernig ég vinn og læri best. Stór 
hluti af því er að komast á þann stað að 
njóta óvissunnar í verkefnum. Óvissa er hluti 
af öllum verkefnum og mig langar til þess 
að njóta hennar og nýta hana til þess að 
komast að einhverju spennandi frekar en 
að óttast óvissuna og fresta verkefnum. 
Lendingin var að gera bókina Vanitas sem 
skoðar hégóma frá fimm sjónarmiðum. Hún 
tjáir viðfangsefnið í gegnum texta, fundnar 
myndir, eigin myndir, letur og týpógrafíu.Ég 
var að skapa mér mörg hlutverk fyrir þetta 
verkefni og vissi því að ég þyrfti að halda vel 
á spöðunum og vinna skipulega.

Kveikjan var blanda af menningu 
unglingsstelpna og bók John Berger, Ways of 
Seeing. Fyrst fannst mér spennandi að fjalla 
um stelpumenningu og skoða hvernig hún 
væri fordæmd; oft er hún álitin ómerkileg, 
létt  væg, ekki eitthvað til að taka alvarlega, 
hégóm leg. Ég sat á þessu orði í nokkra 
daga. Hégómi. Ég veit að ég er ekki ein um 
það að skammast mín fyrir eigin hégóma, 
og jafnvel dæma aðra fyrir sína, þó svo 
að oft sé engin ástæða til. Orðið hégómi á 
sér nokkrar merk ingar en ég fór að hugsa 
um það sem hliðstæðu orðsins vanity á 
ensku. Að vera upptekinn af sjálfum sér, 
oft eigin útliti, að leggja áherslu á eitthvað 

sem ekki skiptir máli. En hver ræður 

hvað skiptir máli? Hvað er hégómi og hvað 
ekki? Mótsögn skila boðanna sem við fáum 
eru fjölbreytt: stundaðu sjálfs  ást, because 
you’re worth it, líttu vel út, en ekki vera 
svona hégómleg. Menning unglingsstúlkna 
endaði ekki á að vera áhersla mín í þessu 
verkefni, en hún leiddi að hugmyndinni. 
Einnig notaði ég sjón rænar vísanir í stelpu
menningu, þar má helst nefna stjörnur sem 
sjást oft í stelpu tímaritum og glimmer sem 
er oftast tengt við ungar stelpur. Glimmer 
fannst mér viðeigandi sjón rænt stef þar sem 
að eini tilgangur þess er að glitra, vera fallegt 
og skreyta; argasti hégómi.

Í bók sinni Ways of Seeing talar 
John Berger um olíumálverk sem sýna 
nekt kvenna, og hvað er hægt að sjá út frá 
þessum birtingarmyndum kvenna:

You painted a naked woman 
because you enjoyed looking at 
her, you put a mirror in her hand 
and you called the painting Vanity, 
thus morally condemning the 
woman whose nakedness you had 
depicted for your own pleasure. 
The real function of the mirror 
was otherwise. It was to make the 
woman connive in treating herself 
as, first and foremost, a sight.1

1 John Berger o.fl., Ways of Seeing (London: Penguin 
Books, 2008), 51.

M
ynd 5: Skönnuð kápa

ynd 7

M
ynd 6: Skönnuð opna úr Vanitas

Mér finnst áhugavert að skoða 
þennan áfellisdóm sem hugmyndin um 
hégóma felur í sér og hvernig hégómi birtist 
í gegnum söguna. Spegillinn er stórt tákn, 
en birtingarmyndirnar eru fjölmargar og ég 
sá fyrir mér fljótt að hægt væri að skoða 
viðfangsefnið frá ótal hliðum. Ég endaði á að 
skipta bókinni upp í fimm kafla:

Löstur
Omnia Vanitas
Spegill
Sjálfsmynd
Hringur 

Hver kafli tæklar ákveðið sjónarmið. 
Löstur skoðar hvernig hégómi er álitinn 
nei kvæður, Omnia Vanitas fjallar um vers í 
Biblíunni sem snýr að hégóma og Vanitas 
mál verk sem byggja á því versi. Spegill 
skoðar hvernig hégómi endurspeglar sam
félag og viðhorf, og skoðar spegilinn sem 
birtingarmynd hégóma. Sjálfsmynd skoðar 
hvernig sjálfur miðla sjálfsmynd okkar og 
Hringur fjallar um þá togstreytu og vítahring 
sem neysluhyggja og dómharka um hégóma 
geta skapað. Sjá má nánari lýsingu á hverjum 
kafla fyrir sig í viðauka. 

LETUR
Samhliða verkefninu langaði mig til þess að 
hanna display letur sem dró innblástur frá 
þemanu. Ég hafði aldrei hannað heilt staf
róf og fannst spennandi að tvinna það inn 
í verkefnið mitt, en ég hafði ekki áhuga á 
að gera eingöngu letur. Mér fannst meira 
spenn andi að láta letrið vera expressívt og 
draga form sitt út frá viðfangsefni verk
efnisins. Hugmyndin kviknaði snemma að 
gera „hégómlegt“ letur, sem dregur form 
sitt frekar út frá útliti heldur en læsileika. 
Ég vildi bæði draga innblástur frá drunga 
Vanitas málverka og frá því sem er oft talið 
hégómlegt í dag: skreyti, flúr og punt. Algengt 
tákn í Vanitas málverkum eru kerti sem 
eru útbrunnin og oft sést reykurinn enn að 
liðast upp úr þeim. Reykur eða gufa er einnig 
frummerking hebreska orðsins hebel, sem 
þýðir hégómi. Þess vegna vildi ég láta letrið 
vera flæðandi og taka forminnblástur frá 
þeim lykkjum og liðum sem reykur myndar. 

Við gerð letursins handteiknaði ég 
allar skissur fyrst. Þannig fannst mér ég geta 
viðhaldið lífrænu eiginleikum letursins og 
leyft formi letursins að þróast og myndast 
frjáls lega í gegnum ferlið. Fyrstu skissur 
sem ég gerði voru ekki sem stafir, heldur 
formrannsókn á því hvaða hreyfingu ég vildi 

hafa í letrinu. Með því að handteikna 

letrið fyrst finnst mér ég hafa komist að 
góðri niðurstöðu og hafa lært mjög mikið af 
því að grípa þau tækifæri sem mynduðust í 
mistökum og tilviljunum sem áttu sér stað í 
hönnunarferli letursins. 

M
ynd 8: Skönnuð opna úr skissubók

M
ynd 13

M
ynd 12: Skönnuð opna úr Vanitas

MYNDEFNI
Í bókinni eru nokkrar myndir af Vanitas 
málverkum, og sumsstaðar hef ég bætt inn 
á þær glimmeri til þess að ýta undir glans 
og skreyti viðfangsefnisins og mynda enn 
frekari andstæðu milli feigðartáknanna 
og hinna glitrandi veraldlegu nautna. Ég 
skapaði einnig mínar eigin Vanitas myndir. 
Þá tók ég til gamla, ónýtu síma sem ég hef 
átt og stillti þeim upp ásamt blómum og 
rotnandi ávöxtum. Ég vildi ekki leika eftir 
uppstillingu Vanitas verkanna heldur frekar 
kjarna viðfangsefnið. Símar sem skiptu mig 
miklu máli og voru að vissu leyti stöðutákn 
í grunnskóla, símar sem ég tók mínar fyrstu 
sjálfsmyndir á eru núna ónýtir. Blómin enn 
lifandi og falleg. Með rotnandi sítrónum 
mynda þau skemmtilegt samspil. 

Einnig tók ég þrjár speglasjálfur. Ég 
vildi reyna að fanga viðfangsefni nokkurra 
kafla í einu með þeim. Í fyrsta lagi notaði ég 
handspegil sem viðfangsefni, en eins og ég 
fjallaði um í þriðja kafla þá er spegillinn oft 
notaður til þess að miðla hégóma þess sem 
er birtur með hann í hendi sér. Í öðru lagi eru 
myndirnar sjálfur og kallast því á við kaflann 
um sjálfsmyndir. Einnig þurfti ég að fást við 
mínar eigin tilfinningar gagnvart því að birta 
sjálfsmynd í verkefninu mínu, en mér fannst 

það óþægileg tilhugsun. Eftir smá íhugun 

komst ég að þeirri niðurstöðu að mér fannst 
það óþægileg tilhugsun vegna þess að mér 
þætti það svo hégómlegt, eins kaldhæðið og 
það er. Í þriðja lagi fyllti ég spegilinn af vatni, 
og vitnar það í þegar Narcissus dáðist að 
spegilmynd sinni í vatninu.

M
ynd 15

M
ynd 14

M
ynd 17

M
ynd 16: Skönnuð opna úr Vanitas, kaflaskil

TÝPÓGRAFÍA
Þar sem að ég var að hanna mitt eigið fyrir
sagnaletur þá vildi ég finna meginmálsletur 
sem myndi skapa jafnvægi á móti flæðandi 
og expressívu eðli Vanitas Display. Því hafði 
ég áhuga á að nota skýrt og skiljanlegt 
stein skriftarletur. Ég vildi að það væri frekar 
nýlegt og byggi yfir sínum einkennum og 
varð Sharp Grotesk Book fyrir valinu. Innan 
megin málsins notaði ég Vanitas Display til 
þess að leggja áherslu á stök orð, og þegar 
orðin eru komin í samhengi er auðvelt að 
lesa þau, þrátt fyrir ólæsileika Vanitas 
Display. Með því að setja mitt letur inn í 
textann þá langaði mig að nota það til þess 
að eiginlega „skreyta“ hann, og einnig til að 
fá lesandann til þess að staldra við þau orð 
sem lögð er áhersla á. Á tveimur stöðum 
í bókinni nota ég GT Super Text, en það er 
í beinum, löngum tilvitnunum. Tilvitnarnar 
tvær eru mikilvægar fyrir inni hald textans, 
og ég vildi gefa þeim mikið vægi, því stækka 
ég letrið mikið upp. Þar vildi ég nota fóta
letur, bæði til þess að breyta um takt úr 
stein skriftinni og til þess að miðla því að hér 
erum við að vitna í virt verk, Ways of Seeing 
og Biblíuna. 

Inní stjörnunum sem sjást víða 
um bókina nota ég GT America Medium í 

hástöfum. Eftir að prufa að nota Sharp 

Grotesk þar komst ég að þeirri niðurstöðu 
að ég vildi hafa annað steinskriftarletur, þar 
sem að mér fannst hástafir Sharp Grotesk 
ekki passa. GT America er því einnig notað 
á nokkrum síðum ásamt Vanitas Display, 
þar sem ég set fram tilvitnanir, eigin texta 
og vísanir, sem blaðsíður með stórum texta. 
Með því vildi ég skapa spennandi týpó
grafískan eiginleika fyrir bókina, og nýta 
fyndnar setningar á skemmtilegan máta. 
Blað síðutöl bókarinnar eru einnig sett í GT 
America, en þá í Extended Regular. 

Vanitas Display er notað sem fyrir
sagnarletur, eins og nafnið gefur til kynna. 
Í bókinni eru kaflaheitin á silfruðum pappír 
inní bókinni, með titil kaflans sitthvoru megin 
annaðhvort lárétt eða lóðrétt. 

M
ynd 19: Vanitas Display og G

T Am
erica sam

an
M

ynd 18

M
ynd 20: G

orm
un á bókunum

FRÁGANGUR
Frekar snemma hafði ég áhuga á að tempó 
bókarinnar væri fremur hratt. Ég vildi hafa 
textann fremur stóran, og mikið myndefni í 
gegnum bókina. Ég hafði einnig áhuga á að 
hafa kost á því að nota mismunandi pappír 
og að hægt væri að opna bókina alveg. Með 
því að gorma bókina voru þessir möguleikar 
í boði. Ég vildi þó gorma hana með einhverri 
sér stöðu. Eftir að skoða mismunandi að
ferðir komst ég að þeirri niðurstöðu að 
gorma hana þannig að hún væri með kápu 
sem er einnig gormuð með bókinni, og að 
kjölur liggi utan á gorminum. Þá birtast 
gorm arnir lesandanum alltaf eins hvort sem 
hún er lokuð eða opin, sem mér fannst 
skemmti legur eiginleiki. Ég gormaði eintökin 
mín sjálf, en það var dálítill lærdómur. Að 
lokum tókst mér að finna rétta aðferð 
þannig að hægt er að opna bókina alveg, og 
hún spennist lítið sem ekkert upp. Þar sem 
að bókin hefur ansi dökkt yfirbragð fannst 
mér viðeigandi að halda í það og vera með 
svarta gorma.

Ég notaði fimm mismunandi 
pappírs tegundir í Vanitas. Fyrir kápuna 
notaði ég Chromo lux galdra gráan, en hann 
er eins og dökkur spegill sem mér fannst 
ákaflega við eigandi. Grafík kápunnar er 

silki þrykkt en á henni stendur Vanitas 

í letrinu mínu, á kilinum eru fyrstu setn
ingarnar úr Prédikaranum á latínu og á 
baki kápunnar er upphrópunarmerki inn í 
stjörnu. Bakið reynir þannig að fanga athygli 
lesandans og leiða hann að spegilmynd 
sinni, en jafnframt varar merkið lesandann 
við einhverri óljósri hættu. Fyrir kaflaskilin 
notaði ég silfraðan karton pappír sem 
ég silkiþrykkti á, og er silfraði pappírinn 
einnig vitnun í spegilmyndina. Fyrir þær 
blaðsíður sem meginmálið fellur á notaði 
ég Munken Polar, en textinn er læsilegur 
og kemur fallega út á pappírnum. Fyrir um 
það bil helming myndanna notaði ég Luster 
ljósmyndapappír, en hann gefur myndunum 
einstaka dýpt og pappírinn hefur gljáa sem 
ég sóttist eftir. Fimmti pappírinn er Sirio 
pearl, sanseraður glitrandi pappír sem mér 
fannst sérstaklega viðeigandi. Ég nota hann 
mikið á dökkar myndir, og þær myndir sem 
innihalda mikið glimmer. Þar sem að Sirio 
pappírinn er oft þakinn svörtu í bókinni, þá 
virðast þær myndir sem prentaðar eru á 
hann vera glitrandi, frekar en pappírinn. 

M
ynd 22: Blaðsíðum

 raðað upp og flokkaðar
M

ynd 21: Kaflaskilin silkiþrykkt og skorin

SÝNINGARUPPSETNING
Fyrir framsetningu á bókverkinu þá vildi 
ég nýta mér spegla, til þess að les andinn 
myndi sjá sína eigin spegilmynd þegar bókin 
væri skoðuð. Með aðstoð frá pabba mínum 
þá smíð uðum við stöpul sem er klæddur 
spegl um, með eina hallandi hlið sem bókin 
situr á. Áhorfandinn kemst því ekki hjá því 
að sjá spegilmynd sína þegar gengið er 
fram hjá stöplinum, og var ásetningur minn 
að vekja þau hughrif að annaðhvort myndi 
áhorf andinn sækjast í að horfa á spegil
mynd sína, eða líða óþægilega að þurfa að 
sjá sig í spegli, eða jafnvel bæði. Á hliðum 
stöpul sins eru glimmerlímmiðar, aftan á 
honum stendur Vanitas í Vanitas Display og 
að framan, þar sem bókin situr, eru límdar 
tvær stjörnur sem stendur innan í „Ekkert 
skiptir máli!“ og „Við deyjum öll!“

Mig langaði líka til þess að skapa 
fram setningu sem hvatti áhorfandann til 
þess að taka sjálfur og eftir sýningar opnun
ina tel ég það hafa tekist, þar sem oft sá ég 
fólk mynda sig í speglinum og fundu margir 
gestir skopið í hinum dauðlegu áminningum. 
Ég setti sömu límmiða inn á bað herbergi á 
Kjarvalsstöðum og leyfði verk efninu þannig 
að dreifa aðeins úr sér. Á sam eiginlegu 
bóka borði bekkjarins lagði ég spegil niður 

undir bókina. 

M
ynd 23: Stöpullinn sm

íðaður og settur sam
an 

M
ynd 25: Sýningaruppsetning

M
ynd 24: Fram

setning á verkinu

M
ynd 27: N

okkrir gestir m
ynduðu sig í speglinum

M
ynd 26: Sjálfa frá sýningargesti

M
ynd 28: Fram

setning á verkinu

HORFT FRAM OG TIL BAKA
Ég kynntist sjálfri mér sem hönnuði og 
áhuga sviði mínu enn betur í þessu verkefni, 
og ég hlakka mikið til að halda áfram á 
sviði grafískrar hönnunar. Varðandi næstu 
skref í þessu verkefni, þá stefni ég að því 
að bæta stöfum við Vanitas Display og gefa 
letrið formlega út. Ég tók mér mikið fyrir 
hendur í byrjun þessa ferlis, en þrátt fyrir að 
það hafi verið mikil vinna þá er ég ánægð 
með afraksturinn og niðurstöðuna. Ég fékk 
frábæra aðstoð frá Bryndísi Björgvinsdóttur 
við skrif á textanum í bókinni, en í þessu 
verk efni þurfti ég að passa mig að biðja 
um aðstoð þegar ég þurfti á því að halda. 
Einnig fékk ég hjálp frá Gabríel Markan við 
hönnun letursins, en hann kom með góðar 
ábendingar og ráðleggingar. Leiðbeinendur 
mínir Birna Geirfinnsdóttir, Lóa Auðunsdóttir 
og Ármann Agnarsson komu með góða inn
sýn og hjálpuðu mér að halda vel á spöð
unum. Ég hef kynnst sjálfri mér, hégóma 
mínum og verkferlum vel í gegnum þetta 
verkefni, og ég tel Vanitas vera góðan spegil 
á hin ýmsu viðhorf gagnvart hégóma. 

Fyrsti kafli bókarinnar skoðar hégóma sem 
löst, sem hégómi er yfirleitt talinn vera. Að 
veita útliti sínu, hinu yfirborðskennda og 
því sem ekki skiptir máli of mikla athygli, 
of stórt egó og yfirgengilega mikið stolt er 
vanalega skilgreiningin sem er dregin frá 
orðinu. Kaflinn skoðar þessa neikvæðu hlið 
hégómans í samhengi við dauðasyndirnar 
sjö, þar sem stolt er ein af þeim, og hégómi 
er oft talinn vera ein hlið stolts. Einnig er 
goðsögnin um Narcissus skoðuð, fagri 
drengurinn sem varð ástfanginn af eigin 
spegilmynd og lést fullur losta gagnvart 
sjálfum sér. Myndefni kaflans eru tvö mál
verk af Narcissussi þar sem hann horfir 
á sig í vatninu, og á öðru þeirra er stjarna 
með orðunum „Selflove icon“ innan í. Sú 
stjarna birtist á nokkrum stöðum í bókinni 
samhliða skálduðum persónum sem eru 
taldar sýna hégóma. Stjarnan er ekki að 
gefa lesendanum ákveðna afstöðu heldur 
potar hún aðeins í þessi mörk heilbrigðrar 
sjálfsástar og skaðlegs hégóma. 

OMNIA VANITAS
Annar kafli fjallar um 17. aldar Vanitas kyrra
lífsmálverk og vers í biblíunni, oftast kallað 
prédikarinn, en þar segir: „Aumasti hégómi, 

allt er hégómi“. Versið fjallar um hvernig 

vatn rennur til sjávar og vindurinn gnauðar, 
allt lifnar og deyr. Í stóra samhenginu er allt 
hringrás og hégómi: Ekkert skiptir máli, við 
deyjum öll. 

Mér finnst þetta mikilvægur vinkill 
af því að hann er góð andstæða við það 
sem manni þykir yfirleitt vera hégómi: að 
vera upptekinn af útlitinu og þess háttar. 
Hugmyndin um að allt sé hégómi á sér 
líka ríka sögu og táknfræði sem tengist 
hollenskri kyrralífsmálverkahefð frá 17. öld 
sem kallast Vanitas málverk. Þar er glæsi
legum veraldlegum eignum stillt upp ásamt 
táknum um hrörnun og dauða. Kerti sem 
eru nýslökkt með líðandi reyk sinn minnir 
okkur á hverfulleika lífsins, rotnandi matur 
minnir áhorfandann á hve brátt okkar eigin 
líkami mun hrörna. Sápukúlur eru blásnar 
okkur til gleði, en jafnskjótt springa þær 
og skilja ekkert eftir. Þemun ríma mikið við 
vers predikarans um að allt sé hégómi, og 
dauðinn bíður okkar. Hinar veraldlegu eignir 
færa okkur ekki fjær mannlegu eðli okkar, 
og óumflýjanlegs dauðdaga okkar. 

SPEGILL
Hégómi er oft ákveðinn áfellisdómur. Að 
segja einhvern hégómlegan gefur í skyn 
að sá hinn sami sé að veita einhverju sem 

skiptir engu máli athygli, að hann sé of 

upptekinn af sjálfum sér. Þessi dómur felur 
í sér vald. Sá sem ákveður hvað sé hégómi 
og hvað ekki, er einnig að taka sér leyfi til 
að segja hvað eigi að skipta mannfólkið 
„raun verulegu“ máli. Hvaða hugðarefni séu 
góð og slæm. Hvað er talið vera hégómi í 
mismunandi menningum og samhengjum 
endurspeglar því þá valdhafa sem eru við 
lýði að hverju sinni. 

Spegillinn er oft notaður til þess 
að tákna hégóma og sýna einhvern að 
dást að sér í spegli er einnig algengt tól til 
þess að tákna hégóma. Útlitsstaðlar geta 
skapað vítahring þar sem, oft konur, eru 
bæði skammaðar fyrir að uppfylla þá ekki 
og á sama tíma fyrir að vera hégómlegar 
og reyna að uppfylla þessa staðla. Í því 
sam hengi skoða ég skrif John Berger um 
spegilinn sem tól fordæmingar og hvernig 
sú fordæming speglar ákveðin viðhorf. 

Mér þótti áhugavert að skoða 
hvenær það væri í lagi að horfa í spegilinn. 
Að horfa í spegilinn getur verið mikilvægt, 
sér staklega í táknrænni merkingu; að 
horfa inn á við, skoða eigin gjörðir, viðhorf 
og hegðun. En hvenær horfir maður of 
mikið á sig, og hver dæmir um það? Er sá 
hégómafullur sem líkar það sem hann sér í 
speglinum – eða er það sem þar sést aðeins 

ætlað öðrum að skoða og fást við? 

SJÁLFSMYND
Sjálfsmynd skoðar hvers vegna við tökum 
og deilum sjálfum, og hvernig nútíma mann
eskjan reynir að miðla sjálfsmynd sinni með 
þeim. Kaflinn dregur í efa þá staðhæfingu 
að uppgangur sjálfunnar sé merki um 
hrörnun sið ferðis og aukningu sjálfsdýrkunar 
og hégóma. Kaflinn byggir að miklu leyti 
út frá grein Jerry Saltz At Arm’s Length: 
History of the Selfie, en hann segir sjálfuna 
vera nýjan flokk ljósmyndar, flokk sem er 
lýðræðislegri en aðrir flokkar. Þrátt fyrir að 
vera sjálfsmynd þá telur hann sjálfuna ekki 
vera mjög tengda hinum hefðbundna sjálfs
portrett, heldur er sjálfan augnabliksbundin, 
fljótleg, hversdagsleg. Ljósmyndarinn er að 
skrásetja sjálfan sig, og deila með öðrum. 
Sjálfan kemur frá okkur öllum og Saltz segir 
hana vera „folkart“.2 

Sem nútímamanneskjur reynum við 
að fanga sjálfsmynd okkar og miðla henni, 
bæði að miðla sjálfsmynd okkar inn á við og 
utanverðri sjálfsmynd okkar. Samanburður 
við aðra á sér óhjákvæmilega stað, og 
pressa til þess að líta ávallt vel út og vera 
að gera eitthvað skemmtilegt og áhugavert 
getur myndast. Samfélagsmiðlar geta 
þannig skapað ótta við að missa af (e. fear 
of missing out eða FOMO). Á hinn bóginn 

2 Jerry Saltz, "Art at arm’s length: A history of the 
selfie," New York Magazine 47, nr. 2 (2014): 7175.

getur aukning sjálfsmynda einnig haft 
jákvæðar breytingar með sér í för. Með því 
að myndirnar sem við sjáum af öðrum séu 
orðnar lýðræðislegri þá eru viðfangsefnin 
orðin fjölbreyttari og útlitsstaðlar breyttir, 
þeir koma ekki eingöngu frá tímaritum, 
aug lýsingum, sjónvarpi og öðrum stýrðum 
miðlum. Sjálfur geta myndað pláss fyrir fjöl
breytta hópa fólks til þess að deila sinni 
eigin mynd á eigin forsendum. Skapast 
hefur vettvangur til þess að birta og sjá 
alls konar fólk sem býr yfir mismunandi lík
ömum, kyn þáttum, kyngervum og kyn
hneigðum, fjölbreytni sem var áður ekki 
sýnileg í ríkjandi miðlum.

HRINGUR
Þar sem að í fyrsta kafla bókarinnar skoðaði 
ég hégóma sem löst, fannst mér áhuga
vert að velta því fyrir mér hvort og hvenær 
hégómi gæti verið dyggð. Í samtali við guð 
og siðfræðinginn Sólveigu Önnu Bóasdóttur 
snemma í ferlinu þá benti hún mér á hvernig 
hégómi er dyggð í kapítalísku neyslu hyggju
sam félagi, og mér fannst spenn andi að 
hégómi gæti bæði verið dyggð og löstur í 
senn, myndandi hring. 

Síðast kafli bókarinnar skoðar þann 
vítahring sem það að forðast og eltast við 

hégóma sinn getur skapað. Einnig eru 

skoðuð þau misvísandi skilaboð sem maður 
fær af útlitskröfum, auglýsingum og neyslu
hyggju, og hvernig höfðað er til hégóma 
manns. John Berger skrifaði um út gáfuna (e. 
publicity) þar sem hann fjallar um hvernig 
auglýsingar og útgáfa láta neytandann 
öfunda fram tíðar sjálf sitt, og vekja í sömu 
andrá athygli á skort neytandans í nútíðinni. 
Vítahringur myndast þegar það vantar alltaf 
eitthvað, og við reynum að fylla tómið. 
Vítahringur myndast þegar við eigum að 
vera falleg en ekki veita útlitinu of mikla at
hygli. Manni er sagt að maður sé þess virði 
(Because you’re worth it) en að eitthvað 
vanti á sama tíma, og það þurfi að kaupa 
eitthvað til þess að laga það. 

Í lok kaflans fjalla ég um róttæka 
sjálfs ást, hvernig hún getur verið talin 
hégómleg en á jákvæðan máta. Að finnast 
ekkert vanta og ekkert þurfa að laga er rót
tækt, þar sem að það vegur gegn þessum 
auglýsingum og skilaboðum sem við höfum 
tekið að venjast. Hægt er að segja það vera 
sjálfhverfu og stolt að elska sig umbúðalaust, 
deila myndum af sér og njóta sín án þess að 
vilja laga „gallana“ en mögulega er það hin 
sanna dyggð hégómans. 

